
১৬০

সুনির্মল বসুর



বন্ধুর দান






জানে নিবারণ—

দীনুর সহিত মেশা তাহার বারণ।
দীনু সে দীনের ছেলে বড়ই ইতর—
বাস করে বস্তিতে কুঁড়ের ভিতর।

নিবারণ ধনীদের স্নেহের দুলাল,
আদুরে গোপাল।


দীনু বড় ছোটলোক, হীন জানোয়ার—
অতি কদাকার।

ভূতের মতন তার চেহারা যেমন,
স্বভাব তেমন।
তার সাথে যেন নিবারণ
নাহি মেশে, পিতার বারণ।


রাস্তার এক পাশে দীদের ঘর,—
ভাঙা কুঁড়ে গলির ভিতর।

বিপরীত দিকে তার বিরাট বিশাল—
নিবারণদের বাড়ি আছে বহুকাল।

চুপে চুপে নিবারণ দীনু সাথে করে গিয়ে ভাব,
শিশু কিনা,—সরল স্বভাব।

দীনুর যে বাপ নাই,—
দুখিনী মা তার

কোনোরূপে ভিক্ষা ক’রে
জোগায় আহার।
বহু কষ্টে আছে দুই জন,
শুনে ব্যথা পায় নিবারণ।

